
Wixii ku soo cusboonaaday dib-u-dhiska saraha dhaadheer 

Mudanaha/Marwada halkan degan,
 
Waxa aanu qoraalkan kuugu soo qoraynaa in aanu kula soo socodsiino wixii kusoo cusboonaaday Howlaha Guryaha lagu dhisayo iyo barnaamijka dib-u-dhiska saraha dhaadheer ee guryaha bulshada iyo sida ay suurtagal u noqon karto inay 
la xiriirto saraha dhaadheer ee xaafadaada. 
 
Iyada oo qayb ka ah maalgashiga mustaqbalka fog ee ay Dawladda Victoria ku maalgelinayso dhisida guryo bulsho oo cusub, oo casri ah isla markaasna la awoodi karo, 44 dabaq oo meelo kala duwan oo Melbourne ah ku yaal ayaa si xowli ah dib loogu dhisayaa. Barnaamijkan marxalado kala duwan ayuu mari doonaa muddo dhowr sano ah. 
 
Maxaa hada socda? 
Homes Victoria waxay si dhow ula shaqaynaysay dadka deggan xaafadaha Flemington iyo North Melbourne ilaa 2023, halkaas oo ay wareega koowaad ee dib-u-dejinta dadka degan saraha dhaadheer ay hadda ka socoto. Inta badan dadka deggan aagaggaas waa ay guureen, dadka harayna waa la caawinayaa si in ay ugu dayn 30-ka Sebtembar 2025 uga guuraan. 
 
Caawimaada la siinayo dadka guryaha degan si dib-u-dejin loogu sameeyo 
Dib-u-dejinta dadka degan 12 Holland Court, 120 Racecourse Road, Flemington, iyo 33 Alfred Street, North Melbourne ayaa meel fiican maraysa. Qoysaska oo dhami waxay leeyihiin howlwadeen dib-u-dejin oo heegan u ah inay ka caawiyaan tallaabo kasta oo ay qaadayaan. Ku dhowaad 70% dadka deegaanka ayaa mar hore u guuray guryo cusub halka 20% kalena ay ku guda jiraan guuritaanka. 
 
Homes Victoria waxay sii wadaa inay si dhow ula shaqeyso qoysaska haray si ay u helaan guri ku haboon ayna u siiyaan taageerada ay u baahan yihiin. Taas waxaa ka mid ah in dadka laga caawiyo sidii ay ku kala ogaan lahaayeen fursaha guri iyo dhamaystirka qabanqaabada guuritaanka. Dhammaan dadka deegaanka ayaa lahaan doono xuquuqdooda sida uu dhigayo Sharciga Kiraystaha Deegaanka (Residential Tenancies Act 1997) marka ay guri ka guurayaan ayna sii heli doonaan guryo bulsho inta lagu guda jiro iyo kabacdiba howlaha dib-u-dejinta. 
Dib-u-dejintu waa ay ka bilaabatay 259 Malvern Road, South Yarra iyo 139 Highett Street, Richmond, iyadoo guryo cusub oo laga dhisayo wadada Elizabeth Street, Richmond ay diyaar noqon doonaan bisha Agoosto. Waxaan sii wadi doonaa inaan si dhow ula shaqeyno qoysaskan si aan u taageerno u guuritaanka ay u guurayaan guri daboola baahidooda.
 
Waxa ay tani adiga kaaga dhigan tahay 
Dhismaha aad degan tahay qeyb kama aha marxaladahan koowaad ee barnaamijka dib-u-dhiska. Si kastaba ha ahaatee, waxaanu ku dhiirigelinaynaa dhammaan dadka degan dabaqyada dhaadheer inay nagu xidhnaadaan oo ay xog-ogaal u noqdaan wixii ku saabsan mustaqbalka deegaankooda. 
 
Sida aad noogu xirnaan karto 
📧 Isdiiw aangeli si aad u ula socoto wixii kusoo cusboonaado deegaankaaga adoo iska diiwaangelinaya www.homes.vic.gov.au/sign-up 
🌐 Booqo shabakadayada www.homes.vic.gov.au  
📞 Si toos ah ugala xiriir Homes Victoria enquiries@homes.vic.gov.au 

Waxaa naga go'an inaan dhamaan dadka deegaanka wargelino ayna qeyb ka ahaadaan howlaha inta uu barnaamijku ka socdo Melbourne oo dhan. Haddii dhismahaagu qayb ka yahay qorshayaasha hadda socda iyo haddii kaleba, inaad nagu xirnaato waxay hubinaysaa inaad hesho macluumaadkii ugu dambeeyay aadna u diyaargaroobi karto isbeddel kasta oo mustaqbalka ah. 
 
 
Mahadsanid 
Kooxda dib-u-dejinta ee Homes Victoria 

